
ᐅᑕᐙ ᒥᔑᓐ ᐙᔅᑳᐦᐄᑭᓐ ᒑ ᐃᐦᑐᑎᒥᑯᐱᓈ ᐅᐦᒋ 
ᑖᑆᐎᓂᔨᐤ ᑭᔮᐦ ᒦᓐ ᑳᐤ ᒑ ᒌᐦ ᒥᔪᐐᒑᐎᑐᓈᓂᐎᐎᔨᒡ

ᐅᑖᐦ ᐄᔑ ᐅᑖᐦᒡ ᑳ ᐄᔥᐱᔑ ᐐᐦ ᐋᐦᒋᔥᑖᑭᓂᐎᐎᔨᒡ ᐄᔨᔨᐅᒡ, ᐄᔥᒌᒫᐅᒡ ᑭᔮᐦ ᒣᐃᑏ 
ᐅᐱᒫᑎᓰᐎᓂᐙᐤ ᑭᔮᐦ ᓈᔥᒡ ᐄᔨᐦᒡ ᐋᐦ ᒌᐦ ᐃᐦᑐᑎᐙᑭᓂᐅᐎᒡ ᑭᔮᐦ ᐄᑖᔨᒫᑭᓂᐅᐎᒡ ᐅᐦᒋ 
ᐊᓂᔮ ᐋᑎᔅᑳᓈᓯᒡ ᐅᑎᐦ ᑳᐦᓈᑖᐦ ᓈᔥᑖᑆᐦ ᒌᐦᑳᓈᑯᓂᔨᐤ᙮ 

ᐋᑯᑖᐦ ᑳ ᐄᔑ ᓲᐦᒃ ᑯᒋᔥᑖᑦ ᑳᐦᓈᑖᐦ ᑎᐹᔨᐦᒋᒑᓯᐤ ᐄᔨᔨᐤᐦ, ᒣᐃᑏ ᑭᔮᐦ ᐄᔥᒌᒫᐤ ᐙᒥᔥᑎᑯᔒᓈᐦᒡ 
ᒑ ᒌᐦ ᐄᔑ ᐱᒫᑎᓯᔨᒡᐦ ᐋᐦ ᒌᐦ ᐎᓈᒋᔥᑖᐙᑦ ᐋᐦ ᐹᐦᐹᔨᑯᑖᐅᓯᔨᒡᐦ, ᐅᑎᔨᐦᑎᐙᐎᓂᐙᔨᐤ, 
ᐅᑎᐦᒑᐦᑰᐱᒫᑎᓰᐎᓂᐙᔨᐤ, ᐅᑎᔨᒧᐎᓂᔨᐤᐦ, ᐊᓂᔮ ᒨᔥ ᑳ ᐄᔑ ᑎᐹᔨᒦᓱᔨᒡᐦ, ᐅᑭᔅᒋᐦᐅᐎᓂᐙᔨᐤᐦ 
ᓈᔥᑎᔨᒡ ᐋᐦ ᒌᐦ ᐎᓈᒋᔥᑖᐙᑦ, ᐊᓂᔮᐦ ᑳ ᐄᔑ ᐱᒫᒋᐦᐎᔨᒡᐦ ᑭᔮᐦ ᐊᓂᔮ ᑳ ᐄᔥᐱᔑ ᓈᔥᒡ ᓵᒋᔅᑖᔨᒡᐦ 
ᐊᔅᒌᔨᐤ ᑭᔮᐦ ᑭᓂᐙᔨᐦᑎᒥᔨᒡᐦ᙮

ᐊᓂᔮ ᒑ ᐄᔅᐱᔨᔨᒡ ᐋᐦᒸᔮᐦ ᐅᐦᒋ ᒫᒨᐦᑖᑎᑭᓂᐎᐎᔨᒡ ᐅᔮᐦ ᐊᔅᒌᔨᐤ ᐅᑎᐦ ᑳᐦᓈᑖᐦ 1867 ᑳ ᐄᒋᔥᑖᔨᒡ 
ᐋᐦ ᐱᐳᓂᔨᒡ; 

↳ᐄᔅᑯᑎᒃ ᑳ ᐋᐱᑎᓂᔨᒡ ᐊᓂᔮ ᐄᔨᔨᐤ ᐐᔓᐙᐎᓂᔨᐤ 1876, ᐊᓂᑎᐦ ᑳ ᒋᔥᒋᐱᔨᔨᒡ ᒑ ᐐᐦ ᑎᐹᔨᒥᑯᒡ 
ᐄᔨᔨᐅᒡ ᑳᐦᓈᑖᐦ ᑎᐹᔨᐦᒋᒑᓯᐤᐦ; 

↳ᐄᔅᑯᑎᒃ ᑳ ᐅᑎᓈᑭᓂᐎᐎᔨᒡᐦ ᐅᑎᐙᔑᔒᒥᐙᐤᐦ ᒋᔅᑯᑎᒫᑑᑭᒥᑯᐦᒡ ᒑ ᐲᐦᑎᑭᐦᐋᑭᓂᐎᐎᔨᒡᐦ, 
“ᐊᓂᑎᐦ “ᓈᔥᑎᔨᒡ ᑳ ᐐ ᐃᔮᔨᐅᐦᑖᑭᓂᐎᐎᔨᒡ ᐊᓂᔮ ᐋᑎᔅᑳᓈᓯᔨᒡ” 150,000 ᑎᐦᑐ ᐊᐙᔑᔑᒡ ᐋᐦ 
ᒌᐦ ᐅᑎᓈᑭᓂᐅᐎᒡ ᐊᓂᑖᐦ ᐅᐦᒋ ᐋᐦ ᐹᔨᑯᑖᐅᓰᒡ ᑭᔮᐦ ᐊᓂᑖᐦ ᑳ ᐅᐦᒌᒡ ᐅᑎᐦᑖᐎᓂᐙᐦᒡ; 

↳ᐄᔅᑯᑎᒃ “ᑯᑣᓱᒥᑎᓂᐤ ᑳ ᐄᑎᓯᓈᑖᔨᒡᐦ ᐋᐦ ᐱᐳᓂᔨᒡ”, ᒥᐦᒑᑣᐤ ᒋᔖᒥᑖᐦᑐᑎᓂᐤ ᐋᐦ 
ᒌᐦ ᐅᑎᓈᑭᓂᐅᐎᒡ ᐄᔨᔨᐤ, ᐄᔥᒌᒫᐤ ᑭᔮᐦ ᒣᐃᑏ ᐊᐙᔑᔑᒡ ᐊᓂᑖᐦ ᐅᐦᒋ ᐋᐦ ᐹᔨᑯᑖᐅᓰᒡ 
ᑎᐹᔨᐦᒋᒑᓯᐤᐦ ᐋᐦ ᒌᐦ ᐄᑎᔓᐙᔨᒡᐦ, ᐋᐱᑎᓰᓯᐤᐦ ᑭᔮᐦ ᑯᑎᒃᐦ ᐊᐙᔨᐤᐦ ᐊᐦ ᒌᐦ ᐐᒋᒫᒡ ᑭᔮᐦ ᒋᔥᒋᐙ ᐋᐦ 
ᒌᐦ ᐅᑎᓂᑯᒡ ᒑ ᐐᒋᒫᒡ ᐋᑳ ᐄᔨᔨᓈᐦᒡ ᐄᑎᔅᑳᓈᓯᔨᒡᐦ; 

↳ᑭᔮᐦ ᐊᑎᑎᐤ ᓈᔥᒡ ᒥᐦᒑᑐᔨᒡ ᐋᐦ ᒌᐦ ᐐᐦ ᐄᔑ ᑖᐱᑎᐹᔨᒫᑭᓂᐅᐎᒡ ᐄᔨᔨᐅᒡ, ᐄᔥᒌᒫᐅᒡ 
ᑭᔮᐦ ᒣᐃᑏ ᒋᐦᐋᑳ ᒑ ᒌᐦ ᐃᐦᑖᒡ ᐊᓂᑖᐦ ᑳ ᐅᐦᒋ ᐱᒫᑎᓰᒡ ᐅᑎᔅᒌᐙᐦᒡ ᑭᔮᐦ ᓈᔥᒡ ᐋᐦ ᒌᐦ ᐐᐦ 
ᑖᐱᑎᐹᔨᒫᑭᓂᐅᐎᒡ ᑭᔮᐦ ᐋᑳ ᒑᒀᓂᐦᒡ ᐅᐦᒋ ᐃᔨᑖᔨᒫᑭᓂᐅᐎᒡ ᐱᔑᔑᒄ ᔓᐎᔮᓐᐦ ᐋᐦ ᒌᐦ 
ᒋᔅᒋᓰᑎᑎᐙᑭᓂᐎᐎᔨᒡᐦ; 

ᒑ ᑭᓂᐙᐱᐦᑎᒥᐦᒄ ᑭᔮᐦ ᒑ ᓈᓈᑭᒋᐦᐄᓱᔨᐦᒄ ᐊᓐ ᒌᔮᓂᐤ 
ᐋᑎ ᐃᔨᐦᑎᔨᐦᒄ

ᐊᓂᑎᐦ ᔮᔨᑖ ᒥᓯᐙ ᐊᐙᓂᒌ ᐋᑳ ᐄᔨᔨᓈᐦᒡ ᐄᑎᔅᑳᓈᓯᒡ 
ᐋᐱᑎᓰᓯᐅᒡ, ᐊᓂᒌ ᓵᐦᒑ ᐃᔮᐱᑎᓰᒡ ᑭᔮᐦ ᐊᓂᒌ ᐙᒑᐙᒡ ᑭᔮᐦ 

ᐙᒋᐦᐋᒡ ᒑ ᒌᐦ ᒋᔅᑯᑎᒧᐙᑭᓂᐅᐎᒡ ᑖᐱᑎᐤ ᒑ ᐄᑖᔨᒫᒡ ᒥᓯᐙ 
ᐊᐙᔨᐤᐦ,  ᒦᓐ ᑯᐃᔅᒄ ᒑ ᓂᐦᐄᔥᑳᑐᓈᓂᐎᐎᔨᒡ, ᑭᔮᐦ ᔮᔨᑖ ᒑ ᒌᐦ 
ᒋᔥᑖᔨᐦᑎᒸᒡ ᐄᔨᔨᐤᐦ, ᐄᔥᒌᒫᐤᐦ ᑭᔮᐦ ᒣᐃᑏ ᐅᑎᑖᑎᓰᐎᓂᐙᔨᐤ 

ᐊᓂᑎᐦ ᒑ ᒌᐦ ᐅᐦᒋ ᒧᔑᐦᑖᔨᒡᐦ ᐊᓂᔮᐦ ᐃᔮᐱᑎᔒᔥᑎᐙᒡ, 
ᐋᐱᑎᓰᓯᐤᐦ, ᐊᓂᔮᐦ ᓵᐦᒑ ᐃᔮᐱᑎᓯᔨᒡᐦ ᑭᔮᐦ ᐙᒑᐱᑎᓰᒫᒡ 

ᓂᐦᐄᔥᑳᑐᐎᓂᔨᐤ, ᓯᑭᔅᒑᔨᒧᐎᓂᔨᐤ ᑭᔮᐦ ᒥᓯᐙ ᐊᐙᔨᐤᐦ ᑖᐱᑎᐤ 
ᐋᐦ ᐄᑖᔨᒫᑭᓂᐎᐎᔨᒡᐦ᙮

ᐊᓂᔮ ᐅᑖᐙ ᒥᔑᓐ ᐙᔅᑳᐦᐄᑭᓐ ᐅᑖᐱᑎᓰᐎᓐ ᑖᑆᐦ ᐐᐦ ᓅᑯᐦᑖᐤ ᒦᓐ ᑳᐤ ᒑ ᒌᐦ ᓂᐦᐄᔥᑳᑐᓈᓂᐎᐎᔨᒡ ᐅᐦᒋ ᐄᔨᔨᐤᐦ,  
ᒣᐃᑏ ᑭᔮᐦ ᐄᔥᒌᒫᐤᐦ ᐋᐦ ᐐᒑᐱᑎᓰᒫᒡ:

ᓂᐐᐦ ᐐᐦᑖᓈᓐ ᓈᔥᒡ ᐋᐦ ᓂᔅᑯᒥᒋᐦᒡ ᐊᓂᒌ ᐋᓂᔑᓈᐲ 
ᐊᓪᒀᓐᑭᐎᓐ ᐄᔨᔨᐅᒡ ᑳ ᐄᔥᐱᔑ ᐙᐐᒋᐦᐄᒥᐦᒡ ᐅᑎᐦ ᒑ ᒌᐦ 
ᐃᐦᑐᑎᒧᒋᒡ ᐅᔮ ᐋᐱᑎᓰᐎᓂᔨᐤ ᐋᐦ ᔒᑐᔥᑭᐎᔨᒥᒋᐦᒡ ᐊᓂᔮ 
ᓈᔥᒡ ᐋᐦ ᒫᑯᐦᐄᑯᔨᒡᐦ ᒑᒀᔨᐤ ᐊᐙᔨᐤᐦ ᐅᑎᐦ ᐅᑎᔅᒌᐙᐦᒡ᙮

ᓂᒧᐐ ᒌᐦ ᐐᐦᑖᑯᓂᔨᐤ ᑳ ᐄᔥᐱᔑ ᓈᔥᒡ ᓈᑖᐦ ᐄᔑ ᐅᑖᐦᒡ 
ᔖᔥ ᑳ ᐹᒋᔥᑖᒡ ᐄᔨᔨᐅᒡ ᐅᑎᐦ ᑳᐦᓈᑖᐦ ᑳ ᐄᔑᓂᐦᑳᑖᔨᒡ 
ᐊᔅᒌᔨᐤ᙮ᐆ ᐅᑎᐦ ᐅᑕᐙ ᒥᔑᓐ ᑳ ᐄᔑᓂᐦᑳᑖᒡ ᐙᔅᑳᐦᐄᑭᓐ ᐐᐦ 
ᐐᐦᑎᒧᒡ ᑭᔮᐦ ᒋᔅᒑᔨᐦᑎᒧᒡ ᐊᓂᔮᐦ ᐅᑭᔅᒋᐦᐅᐎᓂᐙᔨᐤᐦ ᐄᔨᔨᐤᐦ, 
ᐄᔥᒌᒫᐤᐦ ᑭᔮᐦ ᒣᐃᑏ ᑭᔮᐦ ᐊᓂᔮᐦ ᒥᓯᐙ ᐄᔨᔨᐤᐦ ᐋᐦ ᐃᐦᑖᔨᒡᐦ 
ᐅᑎᐦ ᒥᓯᐦᑖ ᑳᐦᓈᑖᐦ᙮

ᐋᐅᒄ ᒫᒃ ᐆ ᐅᑎᐦ ᐅᑕᐙ ᒫᐅᒡ ᒑᔖᔨᔨᐅᔨᒥᑭᐦᒡ ᑭᔮᐦ 
ᒫᐅᒡ ᒫᔖᒡ ᐋᐦ ᐃᐦᑎᔮᑭᓂᐅᐎᒡ ᐊᐙᓂᒌ ᐋᑳ ᐃᐦᑎᑯᓂᔨᒡ 
ᐊᓂᑎᐦ ᒑ ᐐᒋᒡ ᑭᔮᐦ ᐋᑯᑎᐦ ᓂᒧᐐ ᐅᐦᒋ ᐴᓂᐱᔨᐤ ᒑ ᒌᐦ 
ᒋᐱᒋᔥᑖᑭᓂᐎᒡ ᑎᐹᔨᐦᒋᒑᓰᓈᐦᒡ ᐋᐦ ᐐᐦ ᐅᐦᒋ ᐐᔓᒫᑭᓂᐅᐎᒡ 
ᐊᐙᓂᒌ ᐊᓂᑖᐦ ᐄᔨᐦᒡ ᐊᐙᔨᐤᐦ ᐋᐦ ᐐᐦ ᑎᐹᔨᒥᑯᒡ, ᐊᓐ 
ᐅᑕᐙ ᒥᔑᓐ ᐙᔅᑳᐦᐄᑭᓐ ᓈᔥᑎᔨᒡ ᐋᑯᑎᐦ ᓅᑯᐦᒡ ᑳ ᐄᔥᐱᔑ 
ᑖᐦᑭᐦᐅᑯᒡ ᐊᐙᓂᒌ ᐅᔮ ᑳ ᐄᔑ ᐃᐦᑐᑎᐙᑭᓂᐅᐎᒡ 
ᑭᔮᐦ ᐋᑳ ᓈᔥᑎᔨᒡ ᑖᐱᑎᐤ ᒌᐦ ᐄᑖᔨᒫᑭᓂᐅᐎᒡ ᐄᔨᔨᐅᒡ 
ᑭᔮᐦ ᐋᐦ ᒫᔮᔨᒫᑭᓂᐅᐎᒡ, ᐋᐦ ᓅᑯᓂᔨᒡ ᐐᔨᐙᐤ ᐊᑎᑎᐤ 
ᓈᔥᒡ ᐹᔥᒡ ᐋᐦ ᐃᐦᑎᔑᒡ ᐋᐦ ᓂᑎᐙᔨᐦᑎᐦᒡ ᐅᔮ ᒑ ᐄᔑ 
ᐐᒋᐦᐋᑭᓂᐅᐎᒡ᙮

ᒑ ᔒᑐᔥᑭᑭᓂᐎᒡ ᐊᓂᑖᐦ ᐋᑎ 
ᐅᐐᒋᒡ ᐊᐙᓂᒌ ᒑ ᓯᑭᔅᒑᔨᒧᒡ, ᒑ 
ᓂᐦᐄᔥᑳᑯᒡ ᑭᔮᐦ ᒑ ᒌᐦ ᑎᐱᐦᐋᒡ

ᐄᔨᔨᐅᒡ, ᒣᐃᑏ ᑭᔮᐦ ᐄᔥᒌᒫᐅᒡ 
ᐋᐦ ᐐᒋᐦᐋᑭᓂᐅᐎᒡ ᑭᔮᐦ ᐋᐦ 

ᐐᒑᐱᑎᓰᒫᑭᓂᐅᐎᒡ᙮

ᔮᔨᑖ ᒑ ᑎᐹᑎᑎᒥᐦᒄ ᐋᔑᓈᑯᐦᒡ ᑭᔮᐦ ᐋᑖᔨᐦᑖᑯᐦᒡ 
ᐊᓅᐦᒡ ᐲᒫᑎᓰᐎᓐ

ᐊᓂᑎᐦ ᐙᐦᒋ ᐋᑳ ᒥᔪᐱᔨᒡ ᐋᐦ ᐐᐦ ᐐᒋᔥᑖᑭᓂᐎᒡ ᐊᐙᓂᒌ ᐋᑳ 
ᐃᐦᑎᑯᓂᔨᒡ ᐊᓂᑎᐦ ᒑ ᐐᒋᒡ ᑭᔮᐦ ᐋᐦ ᐅᐙᓈᔨᐦᑎᐦᒡ ᐊᓂᑖᐦ ᒑ 
ᒌᐦ ᐄᔑ ᐐᒋᐦᐄᓱᒡ ᐋᑳ ᐄᓯᐱᔨᔨᒡᐦ ᐙᔅᑳᐦᐄᑭᓐᐦ ᐊᓂᑎᐦ ᒑ ᐐᒋᒡ 

ᐄᔨᔨᐅᒡ, ᒣᐃᑏ ᑭᔮᐦ ᐄᔥᒌᒫᐅᒡ ᒑ ᐐᐦ ᐐᒋᐦᐋᑭᓂᐅᐎᒡ ᐄᔨᐦᒡ ᒑ ᒌᐦ 
ᐄᔑᓈᑯᐦᒡ ᐆ ᐙᔥᑖᐱᔨᐦᐄᐙᒡ᙮

ᒑ ᒌᐦ ᑭᓂᐙᐱᐦᑎᒥᐦᒄ ᑭᔮᐦ 
ᒑ ᑎᐹᒋᒧᔨᐦᒄ ᒑᒀᓐ ᐊᓐ 

ᐊᔑᑯᒥᐳᐱᓐᐦ ᐋᔑ ᑯᒋᔥᑖᔨᐦᒄ
ᒑ ᐐᐦᑎᒥᐦᒄ ᑯᐃᔅᒄ ᓃᔥᑖᒥᐦᒡ 

ᐋᔅᐱᔪᐎᐦᒀ ᑭᔮᐦ ᐊᓐ ᒑᒀᓐ ᐄᔨᐦᒡ 
ᓈᑎᐙᔨᐦᑖᑯᐦᒡ ᒑ ᐃᐦᑐᑎᒥᐦᒄ᙮

ᔮᔨᑖ ᒑ ᑖᑆᓂᐎᒡ ᑭᔮᐦ 
ᑯᐃᔅᒄ ᒑ ᐐᐦᑖᑯᐦᒡ
ᑳ ᐄᔑ ᐹᒋ ᐃᔑᓈᑯᐦᒡ 

ᑳᐦᓈᑖᐦ ᐄᔅᑯᑎᒃ ᓃᔥᑎᒻ ᑳ 
ᓂᒋᔥᑭᐙᑭᓂᐎᑦ ᐄᔨᔨᐤ᙮ 

“ᓂᒧᐐ ᒦᓐ ᐃᐦᑎᑯᓂᔨᐤ ᐊᑎᑎᐤ ᐋᐦ ᒋᔥᑎᒫᐎᓂᔨᒡ ᐋᐱᑎᓰᐎᓂᔨᐤ ᒑ ᐃᐦᑐᑎᐦᒡ ᐊᐙᓂᒌ ᐅᑎᐦ ᑳᐦᓈᑖᐦ ᒑ ᒌᐦ ᓈᑭᔑᒋᐦᐋᒡ ᐄᔨᔨᐤᐦ, ᐄᔥᒌᒫᐤᐦ ᑭᔮᐦ ᒣᐃᑏ᙮ 
ᒥᓯᐙ ᐊᐙᓐ ᐅᔮ ᐄᔑᓈᑯᓂᔨᐤ ᒑ ᐃᐦᑐᑎᐦᒃ ᐅᔮ ᓈᔥᒡ ᐋᐦ ᒋᔥᑎᒫᐎᓂᔨᒡ - ᒑ ᒌᐦ ᐙᐱᐦᑎᐦᒃ ᒑᒀᔨᐤ ᓈᔥᒡ ᐋᐦ ᐋᔨᒥᓂᔨᒡ, ᓂᔮᓂᑯᑑᓐᐦ ᓈᔥᒡ ᐋᐦ ᑯᔅᑖᓯᐦᑖᑯᓂᔨᒡ 
ᒑᒀᔨᐤ ᐋᐦ ᑖᑆᒥᑭᓂᔨᒡ, ᒑ ᐹᐦᑎᐦᒃ, ᒑ ᒌᐦ ᒫᒥᑐᓈᔨᐦᑎᒥᐦᐄᑯᑦ, ᒑ ᒌᐦ ᒋᔅᑯᑎᒫᓱᑦ, ᑭᔮᐦ ᒑ ᒌᐦ ᒥᔅᑭᐦᒃ ᐋᐦ ᐅᔥᑳᔨᒡ ᒑᒀᔨᐤ ᐋᑳ ᐅᐦᒋ ᐳᐎᔮᔨᐦᑎᐦᒃ ᑭᔮᐦ ᒑ ᒌᐦ ᐊᔮᑦ 
ᒋᓵᐙᑎᓰᐎᓂᔨᐤ᙮”

 “ᓂᔥᑐᔨᒡ ᒫᒃ ᐄᔑᓈᑯᓐ ᐊᓂᑎᐦ ᒑ ᒌᐦ ᐅᐦᒋ ᐃᐦᑐᑎᒥᐦᒄ ᒑᒀᓐ ᐋᐦᒸᔮᐦ ᒦᓐ ᑳᐤ ᒌᐦ ᒥᔪᔥᑳᑐᔨᐦᒄ: ᐋᐦ ᒋᔅᑯᑎᒫᓱᔨᐦᒄ, ᐋᐦ ᓂᓯᑐᐦᑎᒥᐦᒄ, ᑭᔮᐦ ᐋᐦ ᓃᐳᐎᔥᑎᒥᐦᒄ ᐊᓂᑖᐦ ᒑ ᐄᔑ ᒫᔑᐦᑖᔨᐦᒄ᙮” ᒍᑏ ᐎᓪᓯᓐ-ᕃᐃᐴᓪᑦ 

ᓓᕝᑌᓂᓐᑦ ᒉᓐᕆᓪ (ᔖᔥ ᒌᐦ ᐴᓈᐱᑎᓰᐤ) ᕈᒥᔨᐤ ᑖᓓᐃᕐ

•	 ᐋᑳ ᐃᔮᒡ ᐋᐱᑎᓰᐎᓂᔨᐤ
•	 ᐋᐦ ᒋᔅᑎᒫᑎᓰᒡ
•	 ᐋᑳ ᐃᐦᑎᑯᓂᔨᒡ ᐊᓂᑎᐦ ᒑ 

ᐐᒋᒡ

↳ᑭᔮᐦ ᐊᑎᑎᐤ ᓈᔥᒡ ᐋᑳ ᒥᔪᐱᒫᑎᓰᒡ, ᐊᓂᑎᐦ ᓅᑯᓂᔨᒡ:
•	 ᓈᔥᒡ ᐋᐦ ᒫᑯᐦᐄᑯᒡ ᐋᑳ ᒌᐦ ᓂᑭᑎᑯᒡ 

ᐋᐦᑯᓱᐎᓂᔨᐤ
•	 ᐋᐦ ᐋᔔᐱᔨᔨᒡ ᐋᐦᑯᓱᐎᓂᔨᐤ ᐋᐦ 

ᒦᑐᓈᓂᐎᐎᔨᒡ
•	 ᐅᒥᑐᓈᔨᐦᒋᑭᓂᐙᐦᒡ ᐋᑳ ᒥᔪᐲᔨᒡ

•	 ᐋᑳ ᒌᐦ ᐴᓂᐦᑖᒡ ᒑᒀᔨᐤ ᐋᐦ 
ᒥᒋᔥᑐᑖᑯᒡ 

•	 ᐋᐦ ᐃᔮᔪᐎᐦᐄᓱᒡ

↳ᑭᔮᐦ ᒫᒃ ᓈᔥᒡ ᐋᐦ ᐋᔨᒥᐦᐄᑯᒡ ᒑ ᒌᐦ ᐐᒋᐦᐋᑭᓂᐅᐎᒡ 
ᐃᔮᐦᑯᓯᑣᐤᐦ; 

ᒥᐦᒑᑐ ᐱᐳᓐᐦ ᒌᐦ ᐱᒥᐱᔨᐤ ᔖᔥ ᓈᔥᒡ ᐋᐦ ᐐᐦ ᑎᐹᔨᒫᑦ ᐄᔨᔨᐤᐦ 
ᑎᐹᔨᐦᒋᒑᓯᐤ ᑭᔮᐦ ᓈᔥᒡ ᐋᐦ ᒌᐦ ᒫᔮᔨᒫᑦ ᐄᔨᔨᐤᐦ ᐅᑎᐦ ᑳᐦᓈᑖᐦ 
ᓈᔥᑖᑆᐦ ᒌᐦᑳᓈᑯᓐ ᐋᔥᒄ᙮

ᐋᑯᑎᐦ ᓅᑯᐦᒡ ᐊᑎᑎᐤ ᐹᔥᒡ ᐄᔥᐱᒥᐦᒡ ᐋᐦ ᐃᔮᒡ ᐄᔨᔨᐅᒡ ᐅᔮ:

•	 ᐋᐦ ᒋᐳᐦᐙᑭᓂᐅᐎᒡ
•	 ᐋᐦ ᐅᑎᓈᑭᓂᐎᐎᔨᒡᐦ 

ᐅᑎᐙᔑᔒᒥᐙᐤᐦ
•	 ᒥᔥᑏᐦ ᐋᐦ ᐃᔮᒡ ᐋᐦᑯᔨᐙᓰᐎᓂᔨᐤ 

ᔖᔥ ᒫᒃ ᓈᐅᔥ ᐋᔮᓂᔅᒑ ᒌᐦ ᒫᑯᐦᐄᑯᐎᒡ ᑭᔮᐦ ᓂᒧᐐ ᐴᓂᐱᔨᔨᐤ ᒑᑳᑦ 
ᒥᓯᐙ ᐋᐦ ᑖᐦᑭᐦᐄᒑᐱᔨᔨᒡ ᐅᐱᒫᑎᓰᐎᓂᐙᐦᒡ ᐄᔨᔨᐅᒡ, ᒣᐃᑏ 
ᑭᔮᐦ ᐄᔥᒌᒫᐅᒡ ᒥᓯᐦᑖ ᐅᑎᐦ ᑳᐦᓈᑖᐦ ᐅᔮ ᐊᓅᐦᒡ ᑳᔑᑳᔨᒡ ᐋᔥᒄ 
ᐱᒥᐱᔨᔨᐤ᙮

ᐊᓐ ᐅᑕᐙ ᒥᔑᓐ ᑳ ᐄᔑᓂᐦᑳᑖᒡ ᐙᔅᑳᐦᐄᑭᓐ ᐋᑯᑎᐦ ᒑᒥᑖᒡ 
ᐊᓂᑎᐦ ᐊᔅᒌ ᐋᑳ ᓂᐦᑖ ᐅᐦᒋ ᐱᒋᔅᑎᓂᒧᐙᑭᓂᐎᒡ ᑎᐹᔨᐦᒋᒑᓯᐤ, 
ᐊᓂᑎᐦ ᐋᐦ ᐃᐦᑖᒡ ᐊᓪᒀᓐᑭᐎᓐ ᐄᔨᔨᐅᒡ, ᒨᔥ ᑳᒋᒡ ᐐᔨᐙᐤ ᒥᒄ ᐋᐦ 

ᒌᐦ ᐃᐦᑖᒡ ᐅᑎᐦ ᐊᔅᒋᔨᐤ ᓈᑖᐦ ᐄᔑ ᐙᔥᑭᒡ᙮ 

*ᐋᑯᑖᐦ ᑭᐙᒀᓛ ᐊᔨᒧᐎᓂᐦᒡ ᐙᐦᒋᐱᔨᒡ ᐊᓐ “ᓇᒸᔪᑦ” ᐋᐦ ᐄᓈᓂᐎᒡ (ᒥᓯᐙ 
ᐹᔨᑯᓂᐦᒡ ᐋᐦ ᒌᐦ ᐅᐦᒋ ᒥᔨᑭᐎᐎᔨᐦᒄ ᐱᒫᑎᓰᐎᓐ)᙮ ᐋᑯᑎᐦ ᐙᐦᑖᑯᐦᒡ ᐊᓐ ᓈᔥᒡ 
ᐙᐦ ᓈᑭᑎᐙᔨᐦᑖᑯᐦᒡ “ᑯᐃᔅᒄ ᒑ ᐃᐦᑐᑖᑐᔨᐦᒄ,” ᒑ ᐐᒋᒥᑐᔨᐦᒄ ᐅᑎᐦ ᐊᔅᒌᐦᒡ 
ᐋᐦ ᒋᔥᑖᔨᒥᑐᔨᐦᒄ ᑭᔮᐦ ᒑ ᒋᔅᒋᓰᑎᑎᐎᐦᑯᒡ ᑯᑎᑭᒡ ᐊᐙᓂᒌ, ᐋᐙᓰᓯᒡ, ᐊᔅᒌ, 

ᑭᔮᐦ ᐅᑎᐦ ᐆ ᒥᓯᐙ ᐊᔅᒌ ᐋᔥᐱᔖᒡ᙮  ᐋᑯᑎᐦ ᐙᐦᒋᒋᔅᒑᔨᐦᑖᑯᐦᒡ ᒑ ᐄᔑ 
ᑭᓂᐙᐱᐦᑎᑭᓂᐎᒡ ᒑᒀᓐ ᐋᐦ ᒋᔥᑎᒫᐙᔨᐦᑖᑭᓂᐎᒡ ᐅᑎᐦ ᒥᓯᐦᑖᔅᑭᒥᒡ ᑭᔮᐦ ᐊᓂᔮ 
ᓂᓈᐦᑭᐤ ᐋᐦ ᐄᑎᔅᑳᓈᓯᒡ ᐊᐙᓂᒌ ᐅᐱᒫᑎᓰᐎᓂᐙᐤ ᑭᔮᐦ ᔮᔨᑖ ᒥᓯᐙ ᐊᐙᓐ 
ᒑ ᐐᐦ ᒋᔥᑖᔨᒫᑭᓂᐎᑦ ᑭᔮᐦ ᒑ ᐐᐦ ᓂᓯᑐᐦᑎᑭᓂᐎᐎᔨᒡ ᐋᑎᔥᑳᑐᒡ ᐄᔨᐦᒡ ᐋᐦ 

ᐄᑎᔅᑳᓈᓯᒡ ᐊᐙᓂᒌ ᑭᔮᐦ ᐄᔨᔨᐅᒡ᙮

ᐊᓐ ᐅᑕᐙ ᒥᔑᓐ ᑳ ᐄᔑᓂᐦᑳᑖᒡ  
ᐙᔅᑳᐦᐄᑭᓐ ᐋᔪᐎᒄ ᓲᐦᒃ ᐙᐦ ᐃᐦᑐᑎᐦᒡ 
ᒑ ᒌᐦ ᓅᑯᓂᔨᒡ ᐋᐦ ᐃᔮᔨᒡᐦ ᐄᔨᔨᐤᐦ, 
ᐄᔥᒌᒫᐤᐦ ᑭᔮᐦ ᒣᐃᑏ ᒥᔅᑭᐎᓰᐎᓂᔨᐤ 
ᑭᔮᐦ ᐋᑳ ᒋᔥᒋᐙ ᒌᐦ ᓃᐦᑎᐦᐅᑯᔨᒡᐦ 

ᐋᑦ ᐋᔨᒥᓂᔨᒡ ᒑᒀᔨᐤ ᐋᐦ ᓂᒋᔥᑭᒥᔨᒡᐦ, 
ᐊᓂᔮ ᐋᔑ ᓂᒋᔥᑭᐙᒡ ᒥᓯᐙ ᐋᐦ 
ᐄᑎᔅᑳᓈᓯᔨᒡᐦ ᐊᐙᔨᐤᐦ, ᐅᔮ ᐋᐦ 

ᑭᓂᐙᐱᐦᑎᐦᒡ

ᑖᑆᐎᓂᔨᐤ, 
ᒋᔥᑖᔨᐦᑎᒧᐎᓂᔨᐤ ᑭᔮᐦ 

ᑖᐱᑎᐤ ᐋᐦ ᐐᐦ ᓂᓯᑐᐦᑎᒸᒡ 
ᐅᐱᒫᑎᓰᐎᓂᐙᔨᐤ ᐊᓐ ᒥᓯᐙ 

ᑳ ᐄᔑ ᐱᒫᑎᓯᔨᐦᒄ ᐅᑖᐦ ᐄᔑ ᐅᑖᐦᒡ 
ᒧᔮᒻ ᒥᒄ ᐋᐦ ᐹᔨᑯᑖᐅᓯᔨᐦᒄ ᓈᒸᔪᑦ* 

(ᒥᓯᐙ ᐹᔨᑯᓂᐦᒡ ᐋᐦ ᒌᐦ ᐅᐦᒋ 
ᒥᔨᑭᐎᐎᔨᐦᒄ ᐱᒫᑎᓰᐎᓐ)᙮


